
Shri Shiva Ashtakam by Markandeya

શ્રીમાર્કણ્ડેયકૃતં શિવાષ્ટકમ્

સદા ગોદાવર્યાસ્તટનિકટવાસં પશુપતિં
વદાન્યં સર્વેશં વરદમખિલાર્થૈક ઘટનમ્ ।

શિવં ગૌરીનાથં શશિધરમનન્તાર્ચિતપદં 
ભજે માર્કણ્ડેયં ભસિતનિટલં ભવ્યનટનમ્॥ ૧॥

સદા કૈલાસાદ્રિ સ્વપદમનઘં સર્વજગતાં
પ્રભું શ્રીવિશ્વેશં પ્રકટિત પરન્ધામસરથમ્ ।

નટેશં ગૌરીશં લલિતરવિચન્દ્રાનલસદૃશં
ભજે માર્કણ્ડેયં ભસિતનિટલં ભવ્યનટનમ્॥ ૨॥

મહાદેવં સર્વં મધુરિપુસખં મઙ્ગલકરં
પરં શમ્ભું સામ્બં પુરમથનમીશં ભવહરમ્ ।

સ્મરારિં  સર્વજ્ઞં સ્મરહરમનાદિં  મૃગધરં
ભજે માર્કણ્ડેયં ભસિતનિટલં ભવ્યનટનમ્॥ ૩॥

પ્રદોષેષુ સ્વાન્તં પ્રબલતરતૌર્યત્રિકકૃતં
ત્રયત્રિંશત્કોટિ   ત્રિશદપ્રવરૈઃ સં પરિવૃતમ્ ।

રમાવાણીન્દ્ર શ્રીપતિ વિધિકૃતોલ્લાસ્યકરણં
ભજે માર્કણ્ડેયં ભસિતનિટલં ભવ્યનટનમ્॥ ૪॥

ભવાનીહૃત્પદ્મારુણમહિનિ નીલોત્પલગલં
સહસ્રારે પદ્માનિશમવિવસન્તં સુરગુરુમ્ ।

સ્તુતિભ્યો ભક્તાનાં નિખિલસુખદં સુસ્થિરપદં
ભજે માર્કણ્ડેયં ભસિતનિટલં ભવ્યનટનમ્॥ ૫॥

શિવસ્ત્વં વિષ્ણુત્વં સકલભુવનસ્ત્વં રવિશશિ-
નભસ્ત્વં કાયસ્ત્વં સકલજગાત્મા ત્વમસિ ભો ।

યતિર્દેયં સાન્તે સુખતમખિલં જૈમિનિવરેઃ
ભજે માર્કણ્ડેયં ભસિતનિટલં ભવ્યનટનમ્॥ ૬॥

સદોચ્ચૈરાહ્વાનં હરહરહરેતિ પ્રવચસા
સદા ભક્ત્યાનન્દો શિવશિવશિવેતિ સ્વમનસા ।

સ્તુતિં  વારં વારમ્ભવભવભવેતિ પ્રતિભયા ।
ભજે માર્કણ્ડેયં ભસિતનિટલં ભવ્યનટનમ્॥ ૭॥

યમાહૂતં ભીતં મુનિવરનુતં પાશનિહતિં
ભવન્તં સદ્ભક્ત્યા હૃદિશિશુમવન્તં કરુણયા ।

શરણ્યં ભક્તાનાં પરમગતિમીશં પરશિવં
ભજે માર્કણ્ડેયં ભસિતનિટલં ભવ્યનટનમ્॥ ૮॥

શ્રીકોલાચલસદ્વંશવારિદેસ્તુ સુધાકરઃ ।
યજ્ઞેશો ભૂસુરશ્ચક્રે માર્કણ્ડેયશિવાષ્ટકમ્॥ ૯॥
ઇતિ શ્રીમાર્કણ્ડેયકૃતં શિવાષ્ટકં સમ્પૂર્ણમ્ ।

